Ольга Москвина

Удмуртиысь цирклы 115 ар тырмонэн валче Ижкарысь Йӧскалык библиотеками «Цирк! Цирк! Цирк!» нимо адӟытон радъямын вал. Со 7-тӥ шуркынмонозь кыстӥськиз. Выставкаысь вашкала туспуктэмъёсты, афишаосты, цирк сярысь книгаосты, артистъёслэсь костюмъёссэс но трос тунсыкозэ адӟыны луиз.
Адӟытонэз усьтонэ Ижкарысь «Надежда» но «Гармония» нимо цирковой студиосысь нылпиос вуылӥзы. Егит артистъёс тунсыко, аспӧртэм номеръесынызы калыкез паимытыны быгатӥзы. Нош собере циркысь зэмос артистъёс грим лэсьтонъя мастер-класс ортчытӥзы, библиотекаысь одӥгзэ ужасез клоунлы пӧрмытӥзы. Праздникын тужтес но шумпотӥзы цирклы сӥзем викторинаын вормисе потэмъёс. Соослы уго циркысь выль программаез учкыны билетъёс кузьмазы.

